
UR PARTZUERGOA. Azpikontratetako beharginak grebara bidean 
• r 

Subrogazinoa eskatzeko 
kontzentrazinoa 

Ur Partzuegoko azpikontratetako beharginek 
mobilizazinoakaz segitzen dabe. Atzo bertan 
24 orduko bigarren grebea egin eben. Horretaz 
aparte, Bilboko Federico Moyua plazan kon
tzentrau ziran. Juanjo Reinak, LABeko ordez
kariak, aitatu ebanez atzo egin eben bozketan 
abenduaren 12tik aurrera mugabako grebea 

egitea ebatzi eben egoereak kaltetzen dituen 
180 beharginek. Ur Partzuergoak ez dabela 
arazoa konpontzeko ahaleginik egiten salatu 
dabe. Grebeak uren hornikuntzan eta arazte
gien funtzionamentuan eta, ondorioz, inguru
menean eukiko dau eragina. Reinak salatu 
ebanez egoera txarrean egiten dabe behar. 

BILBO. Hontza 

Udalak zerbitzua 
hilaren 1 Dean 
zabalduko dala 
berretsi dau 
Hontza zentroa hilaren 10ean 
zabalduko dabe Urazurrutia 
kaian, eta datorren urteko 
abenduaren 31n zarratu, zerbi
tzuak San Anton elizara eroate
ko. Horixe berretsi eben, atzo, 
Eusebio Melero Gizarte Ongi
zateko zinegotziak eta Juanjo 
Olabarria Uritarren Segurtasu
nekoak. Horren aurrean auzo
tarrek hartu leikien jokabidea
gaitik arduratuta dagozala 
onartu arren, argi itxi eban har-

Inaki Madariaga 
alkateak udaletxea 
«berak bakarrik» 
eroango dauela dino 

Busturialdeko Batasunako kon
tzentrazinoa egin eban Errigoi
tiko alkatearen j arrerea salatze
ko. Ohiko udalbatzarrean uda
letxea «berak bakarrik» 
eroango dauela esan eban. 

tu beharreko neurriak hartu 
egingo dirala. 

Udalaren ganeko zalantzak 
gero eta nabarmenagoak dira, 
ez bakarrik Zamakola kaleko 
bizilegunen artean, baita Hon
tzako beharginen artean eta 
Bilbo Zaharreko taldeen artean 
be. Azkenengo horreek agiri 
gogor bat kaleratu dabe hor da
gozan poliziek auzotarren 
«irainak, mehatxuak eta eraso
ak babestu» dituela salatuz. 

Euskera teknikaria 
Udaleko behar 
taldean sartzeari 
ezezkoa emon jako 

n 

Euskera teknikariaren postua 
kolokan dago Elorrion. Udale
ko Gobemu taldeak egindako 
proposamenari PSE-EEk baino 
ez eutsan baietza emon. EI eta 
EAJ-EA kontra agertu ziran. 

